Депутаттың Қарағанды облысындағы іссапары
Депутаттардың өңірлерге шығуы аясында 8 қаңтар күні Мәжіліс депутаты Сауытбек Абдрахманов Қарағанды облысы Осакаров ауданында іссапармен болып, аудан халқымен кездесті.

Депутат аудан мектептерінің ресурс орталықтарында қашықтықтан оқыту, роботты техника тәжірибесімен танысты, бұларды ауылдықтар өзектендіруге ұмтылуда.

Арнайы кездесуге Осакаров кенті мектеп педагогтарының ұжымдары, аудандық мәслихат депутаттары, кенттер мен ауыл округтерінің әкімдері, үкіметтік емес ұйымдардың, қоғамдық бірлестіктердің, БАҚ өкілдері қатысты. 

Депутат сайлаушыларға Парламенттің үшінші сессиясы бойынша атқарылған жұмыстар жайында баяндап берді.

Кездесу барысында Мемлекет басшысы Нұрсұлтан Назарбаевтың Қазақстан халқына Жолдауы және «Болашаққа бағдар: рухани жаңғыру» мақаласы төңірегінде іске асырылып жатқан қоғам үшін маңызды міндеттер туралы әңгіме қозғалды. 

Сондай-ақ жиында мемлекеттік билік тармақтары арасындағы өкілеттіктерді қайта бөлу, қазақ жазуын латын графикасы негізіндегі жаңа әліпбиге ауыстыру, халықты әлеуметтік қорғау, зейнетақы реформасы, білім беру, мемлекеттік сатып алу, жастарды патриоттық тәрбиелеу туралы мәселелер көтерілді. 
Атап айтқанда, «Садовое и К» ЖШС директоры, аудандық мәслихатының депутаты В.К. Эммерих пікір білдірді. Былтырғы жылдың қорытындылары бойынша астық өнімдерінен жақсы егін болды, бірақ оны іске асыру қиындыққа түсті. Оның айтуынша, жаңа жылға дейін егінді қалай да болса қолайлы бағамен сатуға болғанмен, жаңа жылдық мерекелерден кейін Ресейден келетін үлкен импорт себебінен бұл дерлік мүмкін болмай отыр. «Әрине, биылғы жылы біз астық өнімдерін іске асырамыз, бірақ Қазақстан бойынша астық өнімдерін сатып алумен тікелей айналысатын «НК «Продкорпорация» АҚ-ның алдағы уақытта жұмысы одан да тиімді болуын қалаймыз»- деген ұсыныс жасады. 
Аудан аналары кеңесінің төрайымы Р. Қ. Қасенова, «Эльпида» этно- мәдени бірлестігінің жетекшісі О.Н Попандопуло ауданға арнайы келіп, маңызды ақпараттармен бөліскені үшін депутатқа тұрғындар атынан алғыс айтты.

